
Efni: Frumvarp til skipulagslaga.

Vísað er til erindis umhverfísnefndar Alþingis, dags. 30. mars sl., þar sem Fasteignaskrá íslands er 
sent til umsagnar frumvarp til skipulagslaga, 425. mál á 138. löggjafarþingi 2009 - 2010.

Vakin er athygli á því að breyting á lögum um skráningu og mat fasteigna nr. 6/2001 var samþykkt á 
Alþingi í maí 2008, sbr. lög nr. 83/2008, og tók gildi 1. janúar 2009. í frumvarpi til skipulagslaga þarf 
að taka tillit til þeirra breytinga. Þar markar Alþingi þá stefnu að starfrækt skuli fasteignaskrá á 
íslandi sem skuli innihalda upplýsingar um allar fasteignir og kjami skrárinnar eru upplýsingar um 
lönd og lóðir, mannvirki og réttindi þeim tengd. Bent er á að heitið Landskrá fasteigna var fellt niður 
og í stað þess kom fasteignaskrá. Þá var heiti stofnunarinnar breytt og nefnist hún nú Fasteignaskrá 
íslands. Þá er athygli vakin á því að frumvarpi hefur nýlega verið dreiflt á Alþingi um sameiningu 
Þjóðskrár og Fasteignaskrár íslands og fyrirhugað er að dómsmála- og mannréttindaráðherra muni 
mæla fyrir því frumvarpi á næstu dögum efitir páskaleyfí. Þar er m.a. lagt til að tvær fyrrgreindar 
einingar verði sameinaðar undir heitinu Þjóðskrá Islands og að lög þess efnis taki gildi 1. júlí nk.

í eftirfarandi umsögn mun einungis verða vikið að þeim atriðum í frumvarpinu sem snerta starfsemi 
stofnunarinnar með einhverjum hætti.

I 17. gr. frumvarpsins er mælt fyrir um skipulagsgjald. Ákvæðið er nánast samhljóða 35. gr. 
núgildandi laga fyrir utan að fellt er út að skipulagsgjald skuli greiða af mannvirkjum sem ekki eru 
virt til brunabóta, enda hefur það fyrirkomulag aídrei komist til framkvæmda þrátt fyrir lagaskyldu. 
Nánar er svo kveðið á um álagningu, innheimtu og ráðstöfun gjaldsins í reglugerð nr. 737/1997 um 
skipulagsgjald. í 4. gr. reglugerðarinnar kemur m.a. fram að sk ipulagsg jald  falli í gjalddaga þegar 
brunabótavirðing hefur farið fram og Fasteignaskrá Islands tilkynnt innheimtumanni ríkissjóðs þær 
Qárhæðir.

Fasteignaskrá íslands telur núverandi skipan skipulagsgjalds afar óheppilega og hefur vakið athygli 
umhverfisráðuneytis á því. Fyrsta brunabótamat húss skal ákveða ekki síðar en íjórum vikum eftir að 
byggingu þess lauk eða það hefur verið tekið í notkun. Það er eigandi sem ber ábyrgð á að óska eftir 
brunabótamati, sbr. 2. gr. laga um brunatryggingar nr. 48/1994. í reynd er það svo að bygging húss 
getur verið afar mislangt komin þegar fyrsta brunabótamat er ákvarðað, allt eftir því við hvaða ástand 
hússins eigandi telur ásættanlegt að taka það í notkun. Það getur verið frá því að vera án varanlegra 
innréttinga eða gólfefna og til þess ástands að vera alveg tilbúið og búið verðmætum innréttingum og 
gólfefnum.

Brunabótamat endurspeglar þau efnislegu verðmæti sem eyðilagst geta af eldi og miðast við 
byggingarkostnað að teknu tilliti til aldurs, slits, viðhalds og ástands eignar að öðru leyti. Með vísan 
til þess getur ijárhæð fyrsta brunabótamats sambæriiegra húseigna verið mjög mismunandi eftir því 
við hvaða ástand húseignarinnar matið er ákvarðað. Það getur því talist álitamál hvort skattlagning 
með þessum hætti standist jafhréttisákvæði stjórnsýslulaga og stjórnarskrárinnar. Auk þessa kemur 
álagning skipulagsgjaldsins afar seint á byggingartímanum og eru margir eigendur hvorki meðvitaðir

um það né gjaldstofn þess. Dæmi eru um að búið sé að selja húseign einu sinni eða tvisvar áður en 
gjaldið er lagt á og hafa nokkur ágreiningsmál um hver skuli bera greiðsluskyldu gjaldsins komið til 
úrlausnar hjá úrskurðarnefnd skipulags- og byggingarmála.

Mun eðlilegra og sanngjarnara er að skipulagsgjald taki mið af rúmmáli húss frekar en brunabótamati 
þess og hefur þeirri hugmynd jafnan verið vel tekið þar sem henni hefur verið varpað fram. Þá má 
annaðhvort tengja álagningu skipulagsgjaldsins við greiðslu á byggingarleyfis- og 
gatnagerðargjöldum eða við fokheldi hússins, haldist skylda til fokheldisúttektar áfram í lögum. 
Kosturinn við að tengja skipulagsgjald við greiðslu á byggingarleyfís- og gatnagerðargjöldum er að 
þá er byggist tímasetning álagningarinnar ekki á tilkynningu eiganda. Kosturinn við að tengja 
skipulagsgjaldið við fokheldi hússins er að þá byggist tímasetning álagningarinnar ekki á tilkynningu 
eiganda, húseignin er að koma til fyrstu álagningar fasteignaskatta í kjölfar fyrsta fasteignamats og 
notast má við núverandi innheimtufyrirkomulag skipulagsgjaldsins.

í 47. gr. frumvarpsms segir m.a. að gefa skuli öllum götum, vegum og torgum í sveitarfélaginu nöfn 
og númer sem skal þinglýsa. Bent er á að í reynd eru götur, vegir og torg ekki skilgreind sem 
þinglýsingarandlög og ekki að fínna í þinglýsingarhluta Landskrár fasteigna. Það eru hinar afmörkuðu 
löðir sem eru þinglýsingarandlög, þær ganga kaupum og sölum og eru bundnar veðböndum og eftir 
atvikum kvöðum. í fyrrgreindum breytingalögum nr, 83/2008 var 16. gr. iaga nr. 672001 breytt og 
aflögð skylda til að þinglýsa breytingum á heitum fasteigna. Þar segir að sveitarstjóm skuli tilkynna 
Fasteignaskrá íslands um breytingar á heiti fasteignar. En nýtt heiti birtist þá strax í 
þinglýsingarhluta og engrar þinglýsingar er þörf. Hið sama gildir þegar ný lóð er stofnuð og henni 
gefíð götuheiti og númer. Sú eign birtist í fasteignaskrá þegar henni hefur verið ákvarðað 
fasteignamat og birtist þá jafnframt í þinglýsingahluta. Með vísan til þessa er lagt til að orðin: "sem 
skal þinglýsa" í lok 47. gr. falli brott.

Vakin er athygli á því að Fasteignaskrá íslands hefur í bréfum til umhverfisráðuneytis bent á að afar 
mikilvægt sé að ióðir í dreifbýli fá sjálfstætt heiti, en dæmi eru um að margar sumarbústaðarlóðir í 
hverfí beri heiti sem þetta: "Úr landi Grundar 123456” en sex stafa númerið er landnúmer 
viðkomandi lóðar. Eigendur eru ekki meðvitaðir um heiti lóðarinnar og sjaldnast er það svo að 
landnúmerið sé þekkt. Æskilegt er að Ióð beri ávallt götunafn og númer í sumarhúsabyggð eða heiti ef 
lóð stendur stök. Bent er á að einungis ein fasteign getur borið tiltekið heiti innan hvers sveitarfélags 
eða hverrar byggðar. Þrátt fyrir ákvæði 30. gr. gildandi skipulags- og byggingarlaga, sem er efnislega 
samhljóða 47. gr. frumvarpsins, þá virðist þess ekki hafa verið gætt að gefa sumarbústaðalóðum 
viðhlítandi götuheiti og númer og er athygli hér með vakin á því. Þá er þess getið að í Danmörku hafa 
verið gefnar út opinberar leiðbeiningar um aðferðarfræði ákvarðana um götuheiti og götunúmer í 
sveitarfélögum sem gildir fyrir öll sveitarfélög.

Að lokum er tekið fram að Fasteignaskrá íslands telur að frumvarpið sé vel samið, skýrt og 
greinargott og styður framgang þess.

